
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Каюмова Насиба Ашуровна – педагогика 
фанлари доктори, профессор, Қарши давлат 
университети; 

Тайланова Шохида Зайниевна – педагогика 
фанлари доктори, доцент; 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Буранова Жазира Эргаш қизи 

Худойназаров Фахритдин Хаитович 

Бахтиёров Бобур Баходир ўғли 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

бир-бутунлиги ижтимоий — тарихий яхлитлик ва унга хос жараёнларнинг асосини – 

моҳиятини – субстанциясини ташкил этади. «Агар, -дейди В.К.Карнаух, -маданият 

кишилик жамияти билан бирга юзага келган бўлса, цивилизация эса унинг 

ривожланишининг муайян босқичида пайдо бўлди». Цивилизациялар ижтимоий — 

тарихий яхлитлик ва унга хос жараёнларнинг шакллари кўринишида намоён бўлади. 

Намоён бўлиш ҳодисалилик демакдир. Ҳодисалилик моҳиятнинг намоён бўлиши 

демакдир. Цивилизация айни вақтда нафақат маданий борлиқнинг корреляцион-

функционал бирлигининг шакли ҳисобланади, балки, шу билан бирга, муайян тарихий 

макон ва замонда субстанционал бир бутун ҳолатида мавжуд бўлган, мавжуд ва мавжуд 

бўладиган мамлакатлардир. Ҳар бир мамлакат борлиқ, жумладан, ижтимоий борлиқ 

тизимидаги ўзига хос ҳодисалардир. Ҳар бир алоҳида олинган цивилизацияларнинг 

негизини муайян типдаги маданий борлиқ, онтологик таҳлил бўйича қарасак, муайян 

фуқаролар ва улар томонидан яратилган, такомиллаштирилган моддий маданият, 

маънавий маданият ва унинг турлари, сиёсий — ҳуқуқий маданиятлар бирлиги ташкил 

этганлигини кўрамиз. Инсон ҳам моддий , ҳам маънавий мавжудот. У яратган моддий 

маданият табиий материянинг инсон маънавияти орқали ўзгартириб яратилган 

қисмидир. Бу моддий маданиятнинг негизида анорганик ва органик табиат ётибди. 

Шунинг учун жамият, жумладан, ҳар бир цивилизациянинг моддий маданиятида табиат 

қонунлари «ижтимоийлашган» ҳолда мавжуд бўлади [2]. 

Жамият тарихида материя ва унинг мавжудлик усули ва мавжудлик шакллари – 

ҳаракат, макон ва замон фуқаролар ва уларнинг тарихий ижтимоий фаолияти, тарихий 

макон ва замондан иборат цивилизациялар кўринишларида устуворлик қилади. Ҳар бир 

цивилизацияда жамиятнинг ўзаги – маданий борлиқнинг корреляцион-функционал ва 

субстанционал қонунлари ўзига хос ҳолда амал қилар экан, уларда диалектиканинг 

асосий қонунлари – миқдор ва сифат ўзгаришларининг бир-бирига ўзаро ўтиши қонуни, 

қарама-қаршиликлар бирлиги ва кураши қонуни ва инкорни инкор қонуни, биринчи 

навбатда, унинг субстанционал қонунлари орқали, универсал қонуниятлар – моҳият ва 

ҳодиса, умумийлик, хусусийлик ва алоҳидаликларнинг диалектик алоқадорликлари, 

таркибий қонуниятлари – бутун ва қисм, элемент, мазмун ва шакл, тизим ва 

таркибларнинг диалектик алоқадорликлари, детерминацион қонуниятлар – зарурият 

ва тасодиф, сабаб ва оқибат, имконият ва воқеликларнинг диалектик алоқадорликлари 

устуворлик қиладилар. Аммо бунда биринчи галда кўзга ташланадиган ҳолат –

цивилизацияларнинг ҳодисалилиги ва шакллилигидир. Чунки ҳар бир 

цивилизациянинг тарихан келиб чиқиши, ривожланиши, биринчи типдан иккинчи 

типга ўтиши ҳолатлари мавжуд экан, у ҳодиса ҳолида намоён бўлади. Унда 

корреляцион-функционал ва субстанционал мувофиқлик ва боғланишлар ўзига хос 

ҳолда юз беради. Бир цивилизация – мамлакат иккинчи цивилизация – мамлакатдан 

ўзига хос шакли ва демакки, мазмунлари билан фарқ қилади. Шунинг учун жамият ўзаги 

– маданий борлиқ томонларининг корреляцион-функционал боғланишлари биринчи 

навбатда мазмун, цивилизациялар шакл, тизим ташкил этувчи субстанционал 

боғланишлари эса моҳият, ҳар бир цивилизациялар уларнинг намоён бўлишлари 

сифатида гавдаланади [3].  

Адабиётлар таҳлили. Илмий адабиётларда цивилизациянинг маъно-мазмуни 

тўғрисида бир хил фикрга келинмаган. С.Крапивенский бу ҳақда шундай ёзган: 

«Цивилизация» терминининг ўзи (лотинчадан civil – фуқароликка оид, давлатга оид) 

ҳозиргача бир хил талқинга эга эмас. У жаҳон тарихий ва фалсафий (шу жумладан, 

футурологик) адабиётларда ҳар хил маъноларда ишлатилмоқда.  

1. Маданиятнинг синоними сифатида. Масалан, А.Тойнби тарихшунослик ва 

фалсафадаги англо-саксон мактабларининг бошқа намоёндалари (қарашларида — Т.Б.) 

маданиятнинг умумий, бир хил тарихий типлари мавжуд бўлганлигини илгари суриб, 

бир-бирлари билан боғланмаган локал цивилизациялар мавжудлигини ҳисоблаб чиқди. 

У аввал 21 та цивилизация, сўнгра уларни қисқартириб 13 та цивилизациялар 

мавжудлигини санаб кўрсатади. Унинг фикрича, «ижодкор озчилик» 

цивилизацияларнинг ҳаракатлантирувчи кучи ҳисобланади.  

2. Локал маданиятлар ривожланишининг муайян босқичлари, хусусан уларнинг 

таназзули ва пасайиши сифатида. Ўз вақтида мавжуд бўлган О.Шпенглернинг 

«Европанинг сўниши» китобини эслайлик. О.Шпенглер бир бутун жаҳон маданияти йўқ 

ва бўлиши мумкин эмас, деган ғоя асосида саккизта – Миср, Ҳинд, Вавилон, Хитой, Грек-

Рим, Византия-Араб, Ғарбий Европа ва Майя цивилизациялари тўғрисида фикр 

юритади.  

3. Инсоният тарихий ривожланишининг ёввойиликдан кейинги босқичи. Биз 

цивилизацияни шундай тушунишни Л.Морган, ундан кейин Ф.Энгельсда, бугунги кунда 

А.Тоффлерда учратамиз [1]. 

4. У ёки бу ҳудуд ёки алоҳида этнос ривожланишининг даражаси (босқичи) 

сифатида. Бу маънода антик цивилизация, инклар цивилизацияси ва шунга ўхшашлар 

ҳақида гапиришади. Биз бу тушунишлар бир ҳолатда аҳамиятли даражада касб этиши 

ва бир-бирини тўлдиришини, бошқа ҳолатларда ўзаро инкор қилувчи 

ҳисобланишларни кўрамиз».  

Илмий адабиётларда бундан ташқари «Ердаги цивилизация»га нисбатан «ўзга 

цивилизациялар» сўзлари, Ж.Ж.Руссо, И.Кант, Г.Гегель, Ф.Гизо каби мутафаккирлар 

томонидан цивилизацияни фуқаролик жамияти маъноларида ишлатилганини кўрамиз. 

Улар фуқаролик жамиятларини буржуа жамиятлари мамлакати – цивилизациялари 

маъноларида талқин қилишган. Жумладан, Ф.Гизо «Цивилизация ҳақида гапирганда, 

ўша соатдаёқ –ўзимизда ижтимоий фаолиятнинг кенгайиши, кўпайишини ва ижтимоий 

муносабатларнинг яхши ташкиллашганлигини тасаввур қиламиз: бир томондан, биз 

жамиятнинг фаровонлиги ва қудратини, бошқа томондан, алоҳида шахслар ўртасида 

тенг ўлчовли тақсимот мумкинлигини кўрамиз», – дейди.  

Муҳокама. Тўғри, ҳозирги кунда юридик тушуниш бўйича, ҳуқуқий давлат 

жамиятнинг алоҳида томони, фуқаролик жамияти, яъни нодавлат соҳалари жамиятнинг 

иккинчи томони ҳисобланади. Улар жамиятнинг бир-бирларини тақозо қилувчи 

томонлари ҳисобланади. «Цивилизация» сўзи эса, юқорида кўрганимиздек, 

фуқароликка ва давлатга оид, деган маъноларни беради. Бунда цивилизация ўз 

фуқаролари ва давлатига эга мамлакат сифатида ҳам тушунилади. Биронта жамият – 

мамлакат фуқароларисиз мавжуд бўла олмайди. Фуқаролик давлат ҳокимияти 

томонидан белгиланади. Аммо «мамлакат, — дейди В.Д.Панков, — қайсинки 

кишиларнинг этномаданий бирлигининг маконий авж олиши босқичи реализация 

қилинган экан, «фуқаролик жамияти – давлат» муносабатлари орқали қарор топувчи 

ўзининг ижтимоий маконий умумийлигини қанчалик ифода қилган бўлмасин, махсус 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

279 

тарихий реаллик сифатида ижтимоий-фалсафий тушунчалар аппарати мавжудлигида 

ўзининг айнан аксини топган эмас». Демак, фуқаролик жамияти кенг маънода жамиятда 

мавжуд барча томон ва соҳаларни қамраб олади ва конкрет кўринишларга – 

мамлакатлар, яъни ўзига хос цивилизациялар кўринишларига эга бўлади. Фуқаролик 

жамиятини бундай маънода – «мамлакат — цивилизация» маъносида ишлатиш 

объектив ижтимоий реалликка зид келмайди [5].  

«Цивилизация» сўзи янги даврнинг бир қатор мутафаккирлари томонидан 

«фуқаролик жамияти», хусусан буржуа жамияти маъносида ишлатилган. Жамиятнинг 

шаклланишида шаҳарларнинг ҳам ўзига хос ўрни уларнинг цивилизациялар 

шаклланишини белгиловчилиги билан характерланади. «Шаҳар, — дейди Н.Л.Захаров, 

— этнотабиий ва ижтимоийликнинг бирга қўшилган тугунли нуқтаси, шунингдек, 

цивилизациянинг бошланғич ҳужайраси ҳисобланади. Шаҳар табиий муҳитнинг 

антропогенга ўзгариши натижасидир. Шаҳар ўз одамларининг этник ўзига 

хосликларини, улар хулқи (оригинал маданий анъаналар шароитида 

шаклланадиган)нинг этник стереотипларини бостирган ҳолда баробарлаштиради ва 

уларга шундай, қайсинки ҳар бир этнос учун алоҳида мавжудлиги бегона, ташқи куч 

сифатидаги бир хил ҳаракатлар тарзини юклайди. Лекин кишилар бу кучни ахлоқий – 

оқилона зарурият сифатида тушунишга қобилдирлар. Бунинг устига инсон ижтимоий 

шартнома, фуқаролик жамияти асосларини қуради». Шунингдек, илмий адабиётда 

«суперсивилизация» терминини учратиш ҳам мумкин. «Ғарбий Европа ва Шимолий 

Американинг, -дейди С.И.Попов, -кўп мамлакатларини ўз ичига оладиган ғарбий 

цивилизацияни суперсивилизация деб аташ мумкин. Бу концепцияга мувофиқ, «Ғарб» 

бутунлай бошқача цивилизация сифатидаги «Шарқ»қа қарши қўйилади. Баъзи 

мутафаккир ва шоирлар Ғарб ва Шарқнинг ўзига хосликларини абсолютлаштириб, 

уларнинг маънавий ҳаётларининг мувофиқлашмасликларига, тўлиқ «ўтказиб 

бўлмасликлари»га қатъий ишонадилар» [4].  

Кейинги пайтларда илмий адабиётларда жамиятнинг тарихий яхлитлиги ва унга 

хос жараёнларига формацион ва сивилизацион ёндашиш устида баҳслар кетмоқда.  

Формация нима? У қандай шаклланган? С.И.Ожегов «Рус тилининг изоҳли луғати» 

китобида «формация» тушунчасига қуйидагича тавсиф берган: «1. Ишлаб чиқариш 

усули томонидан белгиланадиган жамият ривожланишининг муайян босқичи, 

шунингдек, ушбу ривожланиш босқичига тегишли жамиятнинг тузилиши (китобий). 

Ижтимоий-иқтисодий формация. Феодал формация. 2. Қарашлар, ички тахлит тизими 

(китобий.). Янги формация кишиси. 3. Битта даврдаги геологик чўкиндилар 

йиғиндиси». Умуман олганда, «формация» сўзи «форма», яъни «шакл» деган 

маъноларни беради. «Ижтимоий» сўзининг унинг олд қисмига қўшилиши эса жамиятга 

оид шакл, тип, тур ҳақида гап кетаётганлигини англатади. «Иқтисодий» сўзи К.Маркс 

томонидан киритилган бўлиб, ижтимоий тараққиётда моддий неъматларни ишлаб 

чиқариш усулининг белгиловчилигини англатиш учун қўлланилган. «Формация» сўзи 

геология тарихининг тушунчаларидан ҳисобланади. Уни К.Маркс 1851 йилда «Луи 

Бонапартнинг 18-брюмери» асарида жамиятга қўллаб, ижтимоий формация» сўзини 

ишлатган. У сўнгра 1859 йилда «Сиёсий иқтисод танқидига доир» асарининг сўз бошида 

ишлаб чиқариш усулининг тарихий типларига мувофиқ ҳолда кишилик тарихини йирик 

ҳажмда даврлаштириб «ижтимоий-иқтисодий формация» атамасини қўллади. К.Маркс 

таълимотида моддий неъматларни ишлаб чиқариш усули ишлаб чиқариш кучлари ва 

ишлаб чиқариш муносабатларининг бирлигидир. Бунда ибтидоий, қулдорлик, 

феодалистик, капиталистик ва коммунистик иқтисодий муносабатлари 

типиклаштирилиб, улардан бешта ишлаб чиқариш усуллари ишлаб чиқилиб, 

«ижтимоий-иқтисодий формация» термини юзага келди. Ҳолбуки, мулкчилик, 

айирбошлаш, тақсимот ва истеъмол муносабатлари субъект – инсон ва унинг ақли 

орқали юзага келади. Демак, моддий неъматларни ишлаб чиқаришда бошқа омиллар – 

ижтимоий, маънавий, сиёсий ва ҳуқуқий омилларнинг ҳам ўрни мавжуд. Маркс 

таълимотида асосий урғу иқтисодий муносабатларга қаратилди, унинг роли 

бўрттирилди. Натижада бу таълимот «иқтисодий материализм» деб баҳоланди. 

Маълумки, коммунистик формация тўғрисидаги ақидапарастликка асосланган 

таълимот эса ўзини оқламади. Унинг ўрнига «демократик фуқаролик жамияти» 

тўғрисидаги таълимот қўйилди. Бундан асосий мақсад фуқаролар ҳуқуқлари халқ 

ҳокимиятчилиги томонидан таъминланиши керак. Формация сўзи жамиятнинг 

формаси, яъни шакли маъносида ишлатилган. Жамиятнинг ибтидоий, қулдорлик, 

феодалистик ва капиталистик шакллари мавжудлиги тарихдан маълум. «Агарда 

кимдир, — деган эди И.А.Каримов — ижтимоий тараққиётнинг навбатдаги босқичини 

босиб ўтмасдан, ундан кейинги босқичга, айтайлик, қулдорлик тизимидан бирданига 

ривожланиб капитализмга ўтиб кетиши мумкин, деб ўйласа, қаттиқ адашади». Демак, 

жамият ўз ривожланиш формациясига эга бўлиб, бу шакллар цивилизациялар 

мамлакатлардан ташкил топган [6].  

Биз тарих фани орқали жамият ибтидоий даврдан то ҳозирги кунгача ўз шаклини 

ўзгартириб келганлигини кўрамиз. Демак, жамият ўз тарихида ижтимоий 

формациялардан, ижтимоий формациялар – мамлакатлардан ташкил топган. Ҳозирги 

кунда тарих фанида қадимги давр, ёки ўрта асрлар, ёхуд янги ва янги цивилизациялари 

– мамлакатлари бўлсин, аслида улар ижтимоий формацияларга мос келади. «Ҳозирги 

замон илмий адабиётида, -дейди проф. Ҳ.Ф.Воҳидов, — формацион ёндашув аста-секин 

ўз ўрнини цивилизацион ёндашишга бўшатиб бермоқда, чунки бу ёндашув ҳуқуқий 

давлат ва ҳуқуқ вазифаларига мосдир, уларни илмий таҳлил қилиш имкониятини 

беради… ». «Ижтимоий-иқтисодий формация» моддий ишлаб чиқариш усулидан, 

«ижтимоий формация» эса жамият ўзаги – маданий борлиқнинг тарихий 

умумийликларидан келиб чиқади. Биз бунда жамиятни энг умумийлик, ижтимоий 

формацияларни умумийлик, цивилизацияларни алоҳидалик маъноларида ишлатдик. 

«Улкан маданий мерос маскани бўлган заминимизда – деган И.А.Каримов, — кўпдан-кўп 

мустақил цивилизациялар ўз қадриятларини авлоддан-авлодга ўтказиб, замонларнинг 

чамбарчас алоқасини маънавий ва маданий қадриятлар давомийлигини вужудга 

келтиради». Цивилизацияни маданият билан тенглаштириш нотўғридир. Цивилизация 

маданият негизида шаклланадиган ўзига хос жамият – мамлакатдир. Инглиз олими 

А.Тойнби «цивилизациянинг ички моҳияти, руҳиятини маданий омиллар ташкил 

этади», дейди. Тадқиқотчилардан Н.Мухаммадиев «цивилизация деб тарихий макон ва 

замонда аниқ ўзига хос ишлаб чиқариш усулига эга бўлган, ҳар қандай ички ва ташқи 

дунё, макро ва микро, маълум ва номаълум олам таъсирига қарши тура олувчи, уларга 

ҳам ўзининг акс таъсирини ўтказа олувчи, нисбатан муҳим, такрорланмас, муайян 

маданий борлиққа эга бўлган ақлий мавжудотлар, инсонлар ҳамжамиятига айтилади», 

деган ғояни илгари суради. Жамият табиатга ишлов бериш орқали, маданий борлиқни 

яратиш орқали ажралиб чиққан экан, у ўзига хос мамлакатларни, яъни 

цивилизацияларни келтириб чиқаради. Демак, формацион ва цивилизацион 

ёндашишлар жамият тарихини даврий бўлишнинг методологик тамойиллари бўлиб, 

улар ижтимоий — тарихий яхлитлик ва жараёнларнинг намоён бўлишларидаги 

умумийлик ва ўзига хосликларни билишда муҳим дастурил амал аҳамиятига эгадирлар 

[9]. 

В.Ф.Шаповалов, Ф.Бродель ва М.Гефтерларнинг «мамлакат — цивилизация» 

тўғрисидаги ғояларига таянган ҳолда, Россияга нисбатан Россияни цивилизация – 

мамлакат сифатида қуйидагича асослайди: «Европача ва осиёча ибтидолар, албатта, 

Россияча цивилизация таркибида иштирок этмоқда… Улар Россиянинг ичида бошқача 

кўриниш, махсус Россияча ранг касб этади. Россиянинг Европа ва Осиёнинг қисми 

ҳисобланиши нафақат муҳим, балки шу билан бирга соф кўринишда: Россия қандайдир 

учинчи кўриниш сифатида Европа ҳам, Осиё ҳам ҳисобланмайди. Россияда ҳаёт ва 

фикрлар тарзи ҳеч қачон бир хил бўлмаган ва ҳеч қачон яқин келажакда соф европача 

ҳам, соф осиёча ҳам, иккаласининг оддий йиғиндиси сифатида ҳам бўлмайди. 

Россиянинг руҳий тузилиши, унинг этник ва бошқа тегишлилигига боғлиқ бўлмаган 

ҳолда, ҳеч қачон европалик ва осиё регионидан, масалан, Яқин Шарқ, Хитой, Ҳиндистон 

ёки япониялик қайсидир вакилнинг руҳий тузилишига тўлиқ мос келмайди. Россиядаги 

сиёсий ва иқтисодий тузум Европанинг ёки Осиёнинг сиёсий ва иқтисодий 

тизимларидан қайсидир бирига ҳеч қачон бутунлай ўхшаш бўлмаган ва бўлмайди ҳам» 

[11].  

Хулоса. Ҳар бир мамлакатни ўзига хос цивилизация деб қарар эканмиз, уларнинг 

негизида этник ўз-ўзини англаш ётади. «Кишилик оламининг бутунлигини англаш, — 

дейди Р.М.Нигматуллина, — этник ўз — ўзини англаш: этник идентификация ва ўзининг 

бошқа халқлар ўртасида ўрнини англаш шаклида амалга ошади». Худди шундайин, 

Ўзбекистон тарихида ҳам кўплаб мамлакатлар мавжуд бўлиб келди, унинг ҳар бир 

тарихий босқичларида турли хил омилларнинг уйғунлашганлигини кўрамиз. Демак, ҳар 

бир мамлакатда, унда умумийлик қанчалик кўп сонли бўлмасин, масалан, Ўзбекистонда 

жаҳон ҳамжамиятига, мустақил ҳамдўстлик мамлакатларига, ислом мамлакатларига, 

туркий халқларга, Марказий Осиё мамлакатларига хос умумий томон ва хусусиятлар 

қанчалик кўп бўлмасин, ижтимоий — тарихий яхлитлик ва ундаги жараёнлар 

конкретдир, алоҳидадир. Алоҳидалик цивилизацияларни фуқаролик жамияти – 

мамлакат маъносида ишлатишга имкон беради, ижтимоий — тарихий яхлитлик ва 

жараёнларнинг аниқ манзарасини беради. Формацион ёндашиш хусусийлик сифатида 

даврий ва маконий жиҳатдан умумий жиҳатларни топишга ёрдам беради. Демак, 

цивилизация «термини» ижтимоий объектлар ва уларнинг томонларининг кўламига 

кўра турли хиллигини билишга имкон беради. Ижтимоий — тарихий яхлитлик ва 

алоҳида кўринишдаги жараёнларга эса алоҳида ўз номига эга цивилизация – 

мамлакатларни таҳлил қилиш орқали эришилади. Хуллас, цивилизациялар ижтимоий 

— тарихий яхлитлик ва ундаги жараёнларнинг намоён бўлиш шаклларидир. 

